
Kaspar Melchior Balthasar Dez Tommy CBN

p e N e l o p e  i N T r o  

CBN ich han de style uf hundert 10, min flow uf hundert 20

mis gsicht uf hundert 30, dini crew die isch mir glich

ufgwachse ide schwiiz mit zu mensche gformtem iis

das isch dmeta-meta-meta morphose vom ovid 

bam bam bam bam bam, schöni grüess us cannes

en krasse g uf wasserski, ich bin de inbegriff vo fun

de inbegriff vo fun, muulwerch wienen papagei

dini muetter isch mir heilig, ich gah easy mit dim papa hei

sehr guet sehr guet - demuet vonere seechue  

durs sgame da wienen schneepflueg - uf dsiite da du teechrueg

gott isch üse vatter - uf dwelt cho mitem falschschirm 

ich bin nöd din beschte fründ / und sicher nöd din dj

min nimbus cunilingus - quack quack wie de pingu

mini singularität luegt usem bode wie de cattelan

schniedersitz wienen hindu - feeästaub und hummus

gschwelti mit rahmspinat und irgendwas vo findus

geld hani nöd so viel - s’motto da isch chill

ich bild mir immerhin ii dass ich dä ganz tag mach was ich will

dwiise da sind voll grüen - dvögel pfiefed voll früeh

ich han de himmel scho fasch berühert, doch grägnet hets nur brüef

Dez Jung Cyru isch gross worde zwüsche Chihiro u Kirikou da

d’Unschuld vrlore im Irgendwo zwüsche Winnie Pooh u Winnetou da

läbe wi im Roman, doch finges normau

meh Willy Loman aus Kingsley Coman

mauh z’Grau vo de Wuulche mit Fingerfarb a

doch di Musigwäut füeuht sech wi Silikon a

bi i d’Richtig vo de Röck, drum hets für d’Krawatte nid glängt

doch d’Näme hauhe dür di Strass u üsi Schattene si läng

wüeu üsi Plattene si Päng, doch üsi Kassene si blank

 u woni härchum zeuht me nach Dienstschluss sini Tassene im Schrank

riich für was, riich für was - Bartleby i däm Riich us Glas

dis Label tagt im Krisestab,  haube Priis für gliiche Spass

di Stouz gseh imne Liichesack, für ihn hets niene Platz

i bi nid di Lieblingsmaa u sicher nid di Cast

Lueg, mir kenne eue Himmu: zum Griefe z’höch, zum Stärbe z’blau

zum Liebe z’schön, zum Läbe z’chaut u Lieder ghört me nur säute da

üsi Läbeslöuf improvisiert, doch göh unbeschwärt i ds Ungefähr

u gits ufem Wäg emau Hungeräscht machi Löcher i Gurt wi dr Supertramp

bi i d’Richtig vo dr Bank, grüschtet mitem Dänke vo dr Zyt

wo ufem Wäg nach Obe niemer Plätz für Nächsti reserviert

wo me kreativ zerstört, wüeu me dänkt: Schärbe bringe Glück

wo me dr Schirm scho spannt füre Fauh vo de Fäuh, ds es Gäuder rägne söt

Tommy Wenn di Job di deprimiert, o wennd so tuesch wi wennd nä liebsch

wennd ertrinksch i Überziit und s dir verchoufsch aus motiviert

wenn di Partner di nüm liebt, wüu du daheim nüm existiersch

und dini Rächnig dir i Tiefschlaf fougt winä Vampir us Papier, wenn

dini Chrankäkassä me Angscht cha machä aus Gwautverbrächer ir Strass

isch vilech au ds Rächnä und au di Wärtä und au Versprächä nüm wahr

hesch Du z Gfüu du steisch alleini dis Läbä lang im Schilf wi Reiher

biätet d Migros Klubschuu ke Kurs a für Erwachä und Befreiig, Bitch de

los das, los das, d Antithesä zu Popstars

dim totä Gloubä ä Notarzt, dim stummä Konto chli Wortschatz

i figg’ nid dini Muetter, nei, i schänkä irä s Scotch-Glas

i bi nid di Bootycall und sicher nid di Joint

bisch du i-mariniert i Rätslä vorem Ratgäber-Regau im Orell

wicklä dini Vorbiuder wüeschti Wahrheitä ines Warmwätter-Wortwau-Poem

fingsch du Paulo Coelho scho Bohème, tröimsch vo Paumäbletter und Boeing

wo di ane Ort bringt wo dis Tagebuech me verzeut aus Instagram-Stories

i übersetzä Bourdieu uf Bousteu, übersetzä Lacan uf Läbä

übersetzä au di Büecher wo du Wixer niä hesch gläsä

u we du niämerem me trousch bini dis Wunder und dis Glück

ä fucking Wuetbürger mitemä IQ vo 150, Bitch drum

Kaspar Melchior Balthasar Dez Tommy CBN

N a C h T s C h aT T e g w ä C h s  

Nei, nei, i möcht lieber nid / mir wei lieber nid, nei würklech

heissä Nachtschattegwächs wäg dr Würkig

Dez Tröimt vom Schriftsteuher wärde, Hip-Hop-Legände

ufgwacht, wo t’Lüt mitem  Schrittzeuher läbe

hie wirdi wouh aus Bittsteuher ände

bi gross worde imne Plattelade - da chasch dr Pablo frage

Sprach-Partisan im Fäud vo dä Mathemate

Atheischt ir Kathedrale vo de schwarze Zahle

sit Kool Savas u Bugarach z’gross fürnes Schubladefach

keh Zyt für Cuba Bar, studiere auti Booba-Bars

Lueg se a -  i gloub i spinne

au di böse Rapper wärde lieb, wesi es Priisli chöi gwinne

disse dr Bligg, wüeu si ne säuber wei si

disse d’SMA’s, doch wette säuber dert hi

si solang ächt, bis si nüme müesse ächt si

bir erschte Abzweigig si si wäg

jitz häbe si üs Vorträg über Riichwiiti u lehrä

um Opportunischt z’si, sigi’s nie z’spät

doch ds isch Eldorado, Guuld-Bars - Yukon

Buech ir Linggä, Gat ir Rächte – Brother Mouzone

sit 10 Jahr simmer  z’Stadtgespräch 

mitem Rügge zur Sunne - Nachtschattegwächs

Üs kümmerts nid ws passiert, mir wachse absiits vom Liecht

mir mache nid ws du miechsch u si wach i dr Nacht we aus schlaft

Nachtschattegwächs – ging frei gsi

Nachtschattegwächs – allei gsi

Nachtschattegwächs – u si wach i dr Nacht we aus schlaft

CBN ich bin wienes schlechts lied - ich lueg de mond ah

er isch au e schlechts lied - und luegt sin sohn ah

släbä isch nöd eifach - o-m-g

ich chönt en werwolf si doch chauf online ii

will zwüsched poolbarlämpli wo blinked

und spaar hiphop fäns wo chli stinked 

bin ich amne hellblaue tag amne spielautomat is nirvana

und sither bin ich künstler, träge fuchsschwanzhüet wienen pimp

lueg ich ufstand-träum wienen king 

 nach eune vorträg und eune hiphop reglä 

isch das s schönschte womer sich chan wünsche

lueg ich han tusigernötli im hamsun 

ich han tuusigernötli im ransy – eselsohre sind haram 

und ich e zungeküssendi phalanx – aleikum salam

Tommy I ha müssä d Nabuschnuur schnidä zur Konsumhöhli

u ha dr Schiinwärfer gsuecht winä Wermelampä

vilech het si mi sediert gägä bürgerlechä Schmärz

i würgä abm Härz, fuck, verüblä chaschmers nid

ds Wort Wachstum isch üs widerlech wordä

numä Minus-Si irä Minus-Wäut git s Plus

u s Glas Bacardi uf dä Gran Canaris

wirft s Hypochonder-Liecht uf dini Statuspanik

aber jedä fingt ä Pool cool wonä nid muss putzä

iz fragä si uf YouTube ob mä ihnä Stutz hätt

luege dass Marketing s bizi nach Kultur klingt

si ir Bibliothek inn nur a irem Shooting

Wutang, Cash rulet geng

dir sit nid inkonsequänt, dir sit konsequänt Nutten

weisch, Sinn isch ä Ziitfrag

u Verweigerig dr einzig wo keni verheizet

Nei, nei, i möcht lieber nid / mir wei lieber nid, nei würklech

heissä Nachtschattegwächs wäg dr Würkig 

wei o nüt drzuä sägä, näh würklech

si mit Allei-Gla-Wärdä äbä glücklech

Kaspar Melchior Balthasar Dez Tommy CBN

r e i s  N a C h  r o M  

CBN blug si händ hüser häre baut, es paar grusigi hüüser häre baut, check

ich gah am tod entgägä, ich bin es gfühlts halbs jahr uf mim sofa glägä

bin es gfühlts halbs jahr mit me chöpfler i diä drinks 

ohni rücksicht uf verluscht wienen en king 

ich will uf genua gah läbä, mini königin isch nüme mini königin 

und drum nimmi öppe jedi wo bi 3 nöd uf de bäum isch

probiere öppe alles wonich dänke dasses neu isch, check

isch doch interessant, crews gheied eifach usenand

gah rave gah isch safe, dfamilie isch safe, de garte mit de blueme dä isch safe

fründe wärded psychos vo heldä ide discos zu angsthase ganz ohni grund

und ich bin dusse mit de jungs spaziere dur de park 

wienen maa und luege löcher i dä tag, check

dbuebe die sind chill - übertriebed chli mit lüll

aber eigentlich isch alles ganz ok, will lueg mir ässed da wied cheffä

chlaued chli im coop, will susch isch da nöd allzu viel los 

und mengisch ja da fühled mir üs starch / und nämed üs den vor mir säged

nei / und säged aber trotzdem meischtens ja / und dreied üs da wunderschön 

im chreis / und mengisch ja da tanzed mir ganz eng / und mengsich ja da 

schlöndmir üs fasch ab / und säged üs denn eigentlich ischs ok / und dreied

üs da wunderschön im chreis, und …

Dez Wi geits? - Mir guet, hei üs lang nümme gseh

d’Dischtanz, wo üs trennt macht Fründe wi üs nümme fremd

mir hei viu z’viu erläbt, check, u apropos: dr Simu het es Ching

e chlini Chönigin, 3 mau darfsch rate wär dr Götti isch

bi mir aus ok, i läb mit mire Frou zwüsche 1000 Büecher

paar 100 Platte u zwöi vrschmuste, bibliophile Chatze

läse, schribe, schlafe - ging no nid zu Gäud cho

füehle mi aus wäri pensioniert zur Wäut cho

im Läärguet vor Schwärmuet daheim, dr Tarzan vom Sparzwang im Game

dr Usnahmezuestand duurt scho paar Jahr

ha Tische für 10, doch keh Stueuh für di Angscht

mache d’Mahnposcht uf, häbe t’Gnadefrischte uf

sammle Tagediebesguet wine Boss

geschter no am Strand spaziert u jitz im Kampfgebiet

wo sech d’Luft afüllt mit ihrem Stammtischlied

d’Idiote schlafe nie u vrsachleche mis Hie

bis o z’auerletschte Gfüeuh ine Gliichig passt

zwüsche graue Bilanze u aute Vakanze, gsehni riichi wiissi auti Männer tanze

es haglet Azeige, weme nid chouft, wär nid bsteuht wird dopplet beliefert

so loufts, d’Tage wärde chürzer, d’Schatte wärde lenger

d’Nächt si scho cheuter aus si schön si

turbulänti Zyte vor dr Türe, i wünsch dr länge Atem u ds mr üs gli ghöre

Tommy Eines Tages bisch du wach, fingsch di Pa s Arschloch

hesch Vorwürf und Fragä und i ha ke Antwort

geborä zu Prince ungerem Barry Obama

het d Wäut dramatisch gänderet für Daddy u Mama

ä berächtigti Frag: warum hesch di nid gwehrt?

s steit aues i dä Tegscht, mir hei ds aues gwüsst

zu Fascho-Hochziitä no ä Szenä ungerstützt

mit Tagebuech-Siitä vou Legastheniker-Ergüss

Kunscht i däm Auter: liechtglöubig wi Fauter

faschismusblind ufm Baukon, wi dr Glaukon

Grosi büglet 40 Jahr, när ä Sozialfau, s git ke Auternativä, liberau Originauton

u jedä schimpft sich ä Demokrat, fingt ds ke Widerspruch:

s Läbä verschuldä wed ä Demo plansch

dr Jony isch hiä geborä u het doch ä ke Stimm

mir lachä überä Trump u bruuchä ä Doctor King

u Dökter si King, au Pflegerinnä Meitli, mini Jungs si nid schwul wüu si feig si

u klar bini nid blind, doch ha nüt gmacht aus singä wi

d Wäut m Gäud dient, u Nuttä bruucht kes Binnä-i

di Hass giut vilech nur dr Macht wo mir iz fäut

u vilech fingsch o du ke Platz ir neuä Wäut

doch merkder: ä guätä Mönsch het o z ungerscht zwar

Angscht vorem Hunger, doch niä Angscht vor dä Hungrigä /

Kaspar Melchior Balthasar Dez Tommy CBN

F o M o  

Dez I bi allei gsi wine Findling

Rap het mi ufgnoh wines Finduching

bevor i Rap ha ufgnoh wines Finduching

isches heiss, hani d’Finger drin

zviu graui Zäuhe ohni Wärter i däm Gring dinn - Sing Sing

EFM – Zyklope im Blindeheim

ws i gsäiht, cha keh angere ärnte

gseh nume Buure u bi zrügg fürä Zähnte

keh Zyt für Cyphers mit irgendwelche No-Names

mini Poem transferiere di i t’Bohème

üsi Müglechkeite Unghüür – Loch Ness

Boss Dez, OG-Status wine Grosspere

kei Kompass, doch chume überau a wine Kroos-Pass

i bi vom Sportplatz diräkt zum Wortschatz

i bi vom Neymar diräkt nach Weimar

näb de Bosse hets kei Platz  

tage nur no Jean-Paul-Sartre-Style – Gschlosseni Gseuschaft

eis Jahr: Du geisch vom Rapper zumne Choufmaa

u jitz Premierene u Fiele a dim Goufschlag

vom Wouf zum Kevin Costner - dä wo mitem Wouf tanzt

und viellicht häsch dich gfrögt wer du eigentlich so bisch

und dich gfrögt wieso mer dich da so vergisst

und wieso rapped all i immer nume piss

viellicht häsch du dir gwünscht dass du üs irgendwo triffsch

und viellicht gaht dir alls gäg de strich 

und ritizisch jetzt macondo rosario tourist

hässig i de s-bahn irgend inen sitz

denn chanich dir jetzt ganz offä sägä was das isch 

du häsch üs vermisst / du häsch üs vermisst

Tommy Du hesch mi vermisst, wüu jedä anger Rapper di apisst, wüu

schiässä au mit Wörter, aber kes vo ihnä trifft, wüu

schwammigi Begriff, ässä Chriidä für guät taflä

doch i irnä Wareström bini Giftmüu

si wei au ad Spitzä, mini Gipflä si im Hades

chömä über Zucker i di beschtä Zäh wi Karies

Fans si chli wi d Arielle: gäbä iri Stimm ab fürnä Prinz

wenn keni seit: s stimmt nid, de stimmts

dir machet Rabatt-Rap u Sohn, s isch so ä ke Errungäschaft

wenn du ä Flosku-Sammlig für di kommendä Jahrhundert machsch

Yolo oder Ungergrund, Drogädeals und Summersongs

i ghör’ numä Kumbayas für Chundä-Ja’s

i bi real a dr Cypher, mi gsesch niä a dä SMA’s

Rapper prayä dass mir gli s MeToo für Männer hei

nämä eifach Scheiss vo üs, düä nä abädummä u

chochä üsi Lines mit irem biuigä Bachpulver uf

i schetzä dänk Schwizer Rap i aunä sinä Formä

für EFM-Teeniefans aus Istigerdrogä

und mi eiget isch dr einzig Spass woni kennä

i bi Sexgott, wenn du mi bir Rassä wosch nennä

Kaspar Melchior Balthasar Dez Tommy CBN

N o T e  i  B ü N D e l  

Tommy Crews midä Beef wi Hindus, Fans schribä üs id Inbox

Schätzli schickä üs Lindor-Chuglä, roti, schwarzi und Küssli

Rapper si superstitious, legä ä CD vo üs unger ds Chüssi

i ha mi Sprung ir Schüsslä aus Flug verchouft

Wuuchämeer, Bungalo

Dez Tommy CB, ds Drüegg zwüschä Magdalena u Jesus

chaschs nid figgä de teases, chaschs nid biissä de chätsches

lug Rapper si Rapper si Rapper, u mir si mir, dir sit dir, aues klar,

dini Gage zaut mä aues bar? 50 Stutz? macht Sinn

Scheiss wo du schribsch isch schad fürä Chugi, schad fürä Aku,

besser uf Wikipediä, öppis lehrä us dä neuä Mediä, oder id Feriä

Scheiss wo du schribsch hätti massiv kürzt

für dä Verse isch Wasser s Gwürz

16 Zilä trochnigi Fürz und Bitch het geng no Hunger

la dä haubarschig Chartplatz arä karitativä CD

mit singä-chönnendä Ching, öppis mit Sinn, Tierschutz, ke Ahnig

Scheiss wo du schribsch hetmä geschder scho ghört

morn scho vergässä, besser, fuck it

und es gaht nume - loco loco loco – yalla yalla yalla

habibi habibi –notä nur in bündel –dini crew isch wenig

Dez Jitz rede si aui vo Bando, doch häbe nid mitem Tempo

Ni**a, bi fresh sitem Gameboy, si zeige mr t’Chugle aus wäri dr Shen Long

z’Arsenauh vouh, keh Van Persie, i schicke nech nackt i di Strasse wi t’Cersei

jede Biergarte-Trinker macht mr uf iischaute Spitter

i ha dr Triibhuus-Effekt, dir heit ä Ziergarte-Winter

plus mir kenne eues Business, dir sit Hochstapler - kei Pringles

bi euch gäbe 100‘000 You Tube Views 10 vrchoufti Singles

u eui Musig steuht dr Grundstei dar im Starter-Kit fürne Nuttesohn

tönt nach Bundabos, Buntfauhthose, u: „I cha guet uf mini Chunde lose“

nach Marketing, Sponsoring, Label-Meetings, Priisvrgliich

i ha Wuulchedienst, du fingsch im Biz keh Beltracchi für mi Pinsustrich

ds Game ohni EFM wär so chli wi Uhre ohni Zeiger

so chli wi Huere ohni Freier, so chli wi Buure ohni Eier

so chli wi t’U-Bahn ohni Sprayer, so chli wi Muure ohni Feinde

heisst: Ohni mini Crew wär ds Game nid gliich - du weisch ws i meine

Kaspar Melchior Balthasar Dez Tommy CBN

Ta N a C h  7. 5  

mir läbä Hochkultur i dä Betonblöck, Hochkultur i dä Betonblöck

mir läbä Hochkultur i dä Betonblöck, Hochkultur i dä Betonblöck

Tommy Mi Rap isch dr Elfäbeiturm für di Biudigsfärnä

Chopf im Lavändubad, Körper gschundä

ä gratis Psychotherapie bim Sänsemaa

heilt di aggressivä Melancholiä vom Job

uf mim Theorieschloss tröimi

d Massä aus Manitou, Alain wi dr Badiou

i binä Stirnwaffäträger wines Karibou

heisst mini Nutzlosigkeit het kes Alibi

ä Ghetto-Kolibri aus Deko für Curricula

ds Kapitau mäiht Capita, Caligula

vor Sponsor vo Mordor flüchti

us düschterä Plots wi dr Jean-Paul Belmondo

i mi Turm und baschtlä a Wunder

muss faschtä, d Bibliothek het Hunger

doch si hei ke Bodä für Vokablä wo si setzä

drum springt ke Weizä us dä Phrasä wo si dreschä

schmiichelndi Dealer wei di lockä usm Turm

wirf s Oug ufä Grund wi bim Neon Demon

u numä d Putzfrou bricht d Illusion vo widersetzä

o dr Elfäbeiturm isch s Hotel mit Bsitzer

Di Garte isch grün, dini Wartezyt churz

di Stapu isch höch u dis Porte-Monnaie vou

doch di Turm isch nid us Eufebei - äh-äh

di Turm isch nid us Eufebei - schad

treisch Guuld ume Haus, hesch Kunst a dr Wang

dini Frou isch so schön wi dis Outo

doch di Turm isch nid us Eufebei - äh-äh

di Turm isch nid us Eufebei - schad

Dez I ha gläse Gott gäbs, sini Ouge sige blau

är lehni sech i Wind ohni Pouschter uf dr Bank

vrzehri sini Ching, heig ä Revouver i dr Hang

u entlääri z’Magazin uf sini Schöpfig

zum Glück bini zrügg vo mim Hadesgang

ha dr alabaschterfarbig Mantu an

duss isch chaut, d’Böim im Hood bechöme Haarusfauh

dr Arbeitsplan für d’Iiszyt - nid vrhandubar

mi Wahrheitsghaut fingsch nid uf dr Hantubank

Bill Gates i dr Gedankebank

Bluet u Bode i dr Beiz, si wei ä starche Maa

wo Panzer fahrt, ä Gartehaag, ä Mietvertrag

Erwachseni wo Angscht hei vorem schwarze Maa

mi Computer wet tröime, doch är rächnet z’schnäuh

jitz isch Teile scho es Gschäftsmodäuh, wär cha git Färsegäud

dr Räscht hofft är macht mit Värse Gäud

geits um Marketing-Plän hei mir Fänschterplätz

i meine d’Journis meine ging no ds sig Gangster-Rap

au diä Sänkrächt-Starts hei es Sänkblei-Änd

mir hei dä bleifrei Tank für di dänkfrei Rap

dr Elfäbeiturm isch ke Rückzug wener brönnt

dr Elfäbeiturm isch ke Rückzug wener brönnt

Kaspar Melchior Balthasar Dez Tommy CBN

B l a B l a  

hert uf di Tublä, mir gö hert uf di Tublä

hert uf di Tublä, mir gö hert uf di Tublä

Dez Dr Don Dada isch back u i meine nid dr Hans Arp

dr Van Damme vor Bandufnahm, ds isch di neui Landnahm

Tschnurre vou vo eune Audio-Schandmauh

i jeder Top 5 - aues angere ä Skandau

usem Schmäuztiegu: Vo Farbe hei mr nüt gseh

doch d’Wäut um üs zieht sech d’Rasse über wines Duvet

schreiht üs a: „Göht zrügg uf Afrika, dir Negr!“

doch bim schönschte Mayweather rägne mir uf di McGregors

Hagler gäge Hearns vor erschte Runde a - du Punk

bi dr Pacman i eune Turtediagramm

vrbanne Buurekaff-Rap usem Duurspiu-Programm

eue Sound: Argumänt für Kultursparprogramm

Schwiizer Rapper zünde Duftcherze a

Ig: über wuulche - Reinhard Mey - versueche Luftwurzle z’schla

Rhaas Al Guul: Mir si d’Liga vo de Schatte

mache Lamm-Kebab us dine Ischlaf-Schaf uf Platte

d’Bars nid vo dere Wäut, mini Hörer Astronaute

Eldorado FM: Jason u d’Argonaute

Lueg: I gah mit jedem Würfuwurf uf z’Ganze

dini Bei si z’churz, um mitem Tüfu chönne z’tanze

und es gaht gucci gucci gucci, fendi fendi prada

rapper a de bahnhofstrass chaufed wieder blabla 

gucci gucci gucci - ferragamo prada

rapper a de bahnhofstrass chaufed wieder bla bla 

gucci gucci gucci, rapper a de bahnhofstrass - ich schlah si kabutti

Tommy Baba ante portas, Gabo ufm Nokia

40 deep, Ghetto-Alibaba mitem Wortschatz

Dominanz gschmacklos, i gse numä üs

und ä flexibli Massä mit Newcomer-Status

Vouk bruucht Füährer, Biudig und Schampus

mi Narzissmus nimmt euch mit Handkuss

igsperrt i Büecher, Natascha Campus

d Schuu vor Realität chamä überau bsuechä

i mach’ a dr Uni dr Prozäntsatz Pöbu us

richtigi Gs stählä Büecher imenä Möbuhuus

Drogäpolizei findi chindisch

Bullä söttä Stüürzügler jagä, aber pöblä numä Linki

Inveschtorä rodä Neuland, legä sich Portefeuille a

i ke Immobiliä, dini Nuttä git mir Treuhand

Eva über Heiland imnä Paradies vo Panzer

uf dinä Scheiss-Gmeinplätz wott niämer tanzä

/

Kaspar Melchior Balthasar Dez Tommy CBN

B l u e M e s T r u u s s  

I dänkä: hey, i weiss nid wo du geborä bisch

aber s isch schön, dass du geborä bisch

würklech schön dassd uf mir obä bisch

zmiz i mirä Wohnig ligsch, komplett oben ohne bisch

crazy, und drum schänki dir ä Bluemestruuss mit Roupä du Sou

und drum schänki dir ä Bluemestruuss mit Roupä du Sou

schänki dir ä Bluemestruuss

Tommy I mim Bluemestruuss hets Roupä

immerhin einä chönnä choufä

immerhin erinneret dassd ä Frou bisch

gloubä a Fingerring isch Throwback

i gloub s Ching verbindet gnuä

i gloub di Windä wändä schnäu

i gloub mit Windlä wächslä u Liädli singä

und Tierli zeichnä isch guet

ds seit «i liäbä di» scho sehr

ds seit ds vilech nur dür si

aber si gset ja us wi ig

und was fürnä Poet isch doch s Ching

jedes Chötzi s Gedicht, jedes Chlötzli isch ä Chiuchä

i schmeiss ä bombastischi Hochziit ufm Sparkonto für iri Biudig

lug irä Papi isch ä Thug, heisst Romantik ischmer z blöd

ires Gsicht seit überdütlech, was für aui Ziitä zämäghört

lug, i mim Bluemestruuss hets Roupä

immerhin chöi di Wixer loufä

eines Tages chöi di Wixer flügä

fuck it, für was no überzügä?

CBN i mim bluemestruus häts äffli

lueg die hanged i dä äschtli

mit ganz chlini banänli i ihrne gfälschte gucci täschli 

rüefed mashalah mon frere 

die frau wär endlich mal di richtig

jetzt nimmsch dich eimal würkli zäme 

und bisch denn sganze läbä glücklich 

und si gumped vo de tulpe mitme salto zu de rose

beschmeissed raupe mit zitrone und tanzed breakdance oben ohne

sie spieled charte wie di grosse - rauched bong da wie de bobby 

gits mal beef denn sind si ready - grossi schnurre wie de shaggy

ich bin de mowgli vo dem bluemestruus- de mowgli vom kulturbetrieb

ballere und verzieh mich denn in bode - wienes murmelii

frög dstrass wer da de ton a git - mis bett het en motoratrieb

vo allne mini buebe händ di meischte kokainproblem

i mim bluemestruus häts äffli

lueg die hanged i dä äschtli

mit ganz chlini banänli i ihrne gfälschte gucci täschli 

rüefed mashalah mon frere 

dis lächlä wird mal dis vermächtnis

släbä das chan schön si doch am beschte ischs uf acid 

i dänkä: hey, du weisch nüm wenni geborä bi

du weisch nid mau was mis Hobby isch

i sitz ir Chuchi mitmä Ovodrink

lisä i mim Dosto bis du zrügg bisch usm Volleybau

u när machi dir ä Glacéchübu Schoggi zum Znacht

Kaspar Melchior Balthasar Dez Tommy CBN

K o N F e T T i  

si lös Konfetti la rägnä, si lös Konfetti la rägnä

si lös Konfetti la rägnä, u mir hei au ke Schirm drbi

Tommy D Wäut isch schöner, La Bamba, Demo nüm drfür Samba

Castro nüm drfür Rumba, Lumumba nüm drfür Zumba

Kunta Kita id Kita, bunti Biuder für Papa

geschder no gloubt: Mönsch isch m Mönsch ä Wolf, hüt viu me s Puppy

am Schluss bisch ä Puppä, Spass aus Muss dr Puppäplayer

Zwang zum Gnuss macht Nuttä freier

ke Emanzipation im Tanzä für Lohn

Peitschä lehrt singä u summt ä Melodie aus Stimm i dim Innrä

nüm erinnerä, rüeft Erinyä, gschichtslos, gsichtslos

usser ds Lächlä wo langsam z süess, Marzipan-Müüs

vom Chopf ufd Füess gsteut gsächs us wi churz vor Grännä

zviu auti Ching stärbä churz vor Männer

ds Läbä lang gspiut doch im Tod Afänger

i, bekifft, cool, Art Basu, wägm farbigä Tohuwabohu

gimer ke Motiv, gimer Konfetti, chum gibmer Medis aus Lohn

für mini resolut sexy Resignation, Kunscht isch numä Papier

Gäud isch numä Papier, isch numä Papier, fuck isch numä Papier

si hei mini Gfüu, drum hei si mi Gloubä, schla dr Marx uf wi d Maeve iri Ougä

bouä ir Strass uf was nüm cha verbi ga, d Arbeiterklass und dr Sinan

Si säge: Lach doch, trink doch, tanz doch, mach dr hüt Nacht mau keh Chopf

lah üs schmeisse mit Konfetti, lah üs schmeisse mit Konfetti

i mein scho morn isch widr aus vrbi, du sitzisch bi dim Job

lah üs schmeisse mit Konfetti, lah üs schmeisse mit Konfetti

mir wärde au nid riich, doch mr stärbe aui gliich

auso schmeiss mit Konfetti, schmeiss mit Konfetti

üsi Chance si nid gliich, doch mr stärbe aui gliich

auso schmeiss mit Konfetti, schmeiss mit Konfetti

CBN chum mir spieled versteckis, lächled üs e chli us

ich han froschähnlichi finger da vo dem fenster butze im glashuus

lange hals wienen giraff, chum mir spienzled dur die dschlösser

chum mir tanzed chli wie drösser mir sind schwiizer weisch mir kenned üs

schiss mal uf die kennedys und talibans und angelas

mir händ canapes - riz cazimir  und füsilier du hueresohn

liebi da für die rueh, dsgartetörli isch off

bastelruum ide garage, sunntig morge en zopf 

langi nächt in ascona, en neue lift in arosa

wenn du 34 mal sitze bliebsch wirsch irgendwenn en davos maa

gschichte da vo dem rindsfilet vo de efm könige 

kofferruum gschäftli da uf de raststätte köllike

chum mir spieled fangis, andi rihs floyd landis

dini crew isch mini crew solang du interessant bisch

es bizeli weniger suufe und es bizli weniger küsse

eifach es bizeli meh schlafe und es bizli weniger wüsse

Dez Es isch ä schöne windarme Tag, da usse im Mönschepark

dr Firnis zum Hirnriss zwar dünn, doch me gwöhnt sech a aus

Karneval jede Tag, dr Sindbad vom Trimmpfad

git Klimmzüg aus Antwort uf d’Sinnfrag vo dir da

vor Stoppuhr im Sportkurs zum Konkurs i Kurort

Eiwäg i Hades i mim schwäfugäube U-Boot

Rapper rede über Gäud, Banker rede über Rap

di Afro-Trap-Summerhit vo beidne überläbt

unbedacht wi Cabrios, keh King im Chartehuus

gliichsch d’Seichti vo de Songs mit Drohnefahrte us

Irokese, Tats u Chefsässu schliesse sech nüm us

doch du muesch ändlech lehre lächle, schüsch schliesse si di hie us

u jitz bout me wieder Muure um sis Wunderland

u d’Tourischte schiesse Selfies vorem Ungergang

z’Gägestrom-Schwümme het nur Buesse bracht

u si schmeisse mit Konfetti - bisch du truurig da

T i N a  

CBN ich weiss nur jesus het mich gern

ich weiss nur dstrasse händ mich gern, ich weiss nur

luxeburgerli und bluemestrüs mached ganz viel mänsche freud

weiss glaub wär ich bin - ich ghör am gainsbourg sini stimm

ich dänk ad susi wyss und was weg gah heisst

und was dschwiiz dezue wohl sait 

mantra da vomene mandala

si sait kunst da chasch e chli mölele

für jede pinsel da gits e therapie

ich frög: brüelet denn da susch niemert meh

orientierigslos isch so schön - drü verlohreni söhn

will wenn da irgenöpper vo notä redt

verstöndmir tatsächlich natürlich nur tön

blaui note grüeni note roti note - bach kantate

karmakonto - millionär, släbä wär na geil wenns es video wär

rauche viel so wie de vito, menage a trois mitme chico

wiise fläck i diner vita, ich het da na spaar vitatmin debi

ich ghör immer nume jetzt isch dini ziit

ich verstah di ganz ziit nur bahnhof

ich ghör immer nume jetzt isch dini ziit

ich verstah di ganz ziit nur bahnhof

tube vergifte im park und so

ich bin hässig ich stirb mal parkinson

bini wach machi immer chli de partyclown

doch wenni schlaf bini irgendwie dihei

klar, Jesus hängt hüt nur no depro a Bars

dr Che isch Deko oder hinger Bars

mir hei ke Ziit für Büecher, nur no Bars

mi Booker wott nid grüessä, nur no Bars

u mir gse nur no das, gse nur no das

u mir gse nur no das, gse nur no das

u mir gse nur no das, gse nur no das

gse nur no, gse nur no, gse nur no

Dez I weiss scho lang nümm ws wahr isch da

lug I weiss nume mis Charisma

füeuht sech auttestamentarisch a, keh Autag à la Carte

gseh t’Zuekunft klar – Visilab - step i dini Strandbar 

wi dr Mitch Buchannon: Dini Wäuhe isch jitz mini - Punk

wot d’Heufti vo auem wi dr Miri-Clan, grossi Summe - keh Bieneschwarm

nume 10ni i mim Team dinn - Zinedane, für profani Arbeitä ä z’fiini Hang

Tarkowski vor Chopfchino-Liinwand

weiss nid wenn i z’letscht mau ir Chile bi gsi

schmuggle Philosophie ziilewiis i di Schwiiz

links u rächts jeh ä Gun wäge dr Symmetrie

MC’s warte uf Zeiche am Fuess vom Sinai

blaui Note, grüeni Note, roti Note, Bachkantate, Kandelaber

Kilos daheim - z’Läbe wär no geil, wär’s es Videogame

di Strassepapscht isch ä krasse Spast, ir Massephase vom Klassekampf

isch är ä Taifun imene Wasserglas - i hätt süsch no paar Vitamin drbi

i ghör immer nume jitz isch dini Zyt - i vrstah di ganz Zyt nur Arschloch

i ghör immer nume jitz isch dini Zyt - i vrstah di ganz Zyt nur Arschloch

Flöige verdrücke - Närve blank, i bi hässig - i stirbe mau a Härzinfarkt

bini wach, bini immer chli am scherze da

doch weni schlaf bini irgendwie daheim

Liebi isch zersch ä Kunscht u när ä Farce

Politik isch zersch ä Wunsch u när ä Farce

Gschicht isch zersch naiv u när ä Farce

ä Farce isch zersch ä Witz u nächhär wahr

u mir gse nur no das, gse nur no das

gse nur no, gse nur no, gse nur no

i r g e N D w e N N  

Tommy I chönnt mit mim IQ ufrä Inslä sitzä

u mi quer dür ds karibischä Tinder figgä

d Ziit numä no mit minä Ching verbringä

d Frag isch was minä Ching ds bringt

ds Gäud redt numä ir Soll-Form wi d Biblä

für aui s Ziu u für niämer ä Wäg

mit identisch totalem Aspruch gschribä

und üsi Läbenslöif landä i Liäbgottes Spam

so trinkemer au bismer Yves-Klein-blau si

tanzä u landä uf Schanzämedis

i Sofa-Eggä bi Troschtexpertä

ds Chaub lat sini Lakaiä la gheiä

u mir ir Sahara au jahrelang einsam

d Karawanä tränkä us Tränäseck

dr Maa seit: Brot hei bringä düä d Mannä

dr Bachofä seit öppis angers

weisch o ig ha a dä richtigä Lüt verbi gliebt

doch Gebät si am Schluss numä Gjammer

so sitzi daheim am Utopie-Markä sammlä

Miraculix’ Sichlä, Jaels Hammer

lehr’ dä SCB-Fans Barrikadä bouä

und probiärä d Wäut me z gse winä Frou

ke privati Rezäpt für soziali Problem

und Gott geng numä i dä angerä gse

I weiss nid simmer bereit? Weiss nid wär am Schluss no steit

I weiss nume ds es geit -  irgendwenn, irgendwenn, irgendwenn

I weiss nid wi lang ds duurt, weiss nid wiviu ds me bruucht

I weiss nume es wird guet - irgendwenn, irgendwenn, irgendwenn

Dez Dr Chünig vo dä Schärbehuufe laht dr Ruef vo de Chefe la vrhauhe

wo si Karmakontene lääre i glasige Hauhe u Kunta Kintes gebäre

wo dr Zytgeischt bruunbefläckt isch wi Bananeschale

nur no schwarz oder wiis i dä Farbregauh

wo si üs trenne nach Gschlächter, nach Gschmäcker

nach Narbe, nach Farbe, nach Rasse u Klasse 

u d’Masse sich numeno vreint zum Astah vor dr Kasse

wei schön si, wei fit si, bliibe sinnlos jung u rebelliere gäg t’Kaländer

doch si mit 30gi wi 50gi, hei Schnöiz, wähle rächts u verliere üs i dä Bärge

wo jede nur macht ws si Bügu ihm seit, Ängle im Beton mit Flügu us Stei

wo zwar abhäbe chöi - doch nüm abhäbe chöi

doch schaffts öper vo üs ufä u meischteret di Route

löh mr niemer zrügg, nähme aui mit u löh ä Leitere i d’Hood

doch bis denn: wenig schlafe, Büecher läse, düredänke,

diskutiere, Zirkle gründe, Texschte schribe,

besser wärde ds es besser wird, irgendwenn

s a N D M a a  

CBN und viellicht isch die ziit da dini ziit 

das lied im club dis lied 

und ich begrief vo all dem züg da nüt, ja ja

will das was dir din job a sozialem status bringt 

han ich endlich bald hinder mir - mir sind gar nöd so verschiede

han dir eifach öppe 15 jahr vorus - min liebe fründ

mir händ dich au mal blaged jetzt bisch du halt dä wo gwünnt

doch weisch vo dene schlaue - wunderschöne fraue

wo dich wänd hürate, chunt fascht jedi uf umweg us mim zimmer 

lug mir sind alli gfrustet ufem weg zum max muster

doch ihr händ hunderttusig usredä wieso ihr da so kusched

lueg mir sind nöd vo geschter will mir no irgendöppis träumed  

und dass dir das egal isch, isch en scharfe blick uf hüt

üsi kunscht isch bittersüess und schmöckt echli nach rach

eu irgendöppis chöne zverchaufe wo würklich kein verstaht

das git mir öppis zrugg weisch - immerhin es stuck

und macht mich irgendwie chli glücklich 

und dich blutt / CB

mini Ougä si verchläbt, mini Ougä si verchläbt

mini Ougä si verchläbt, chum mir wäschä sä us

Tommy Vilech si mir ja nid unnütz, sondern gfährlech

vilech isch ds ja nid brotlos, sondern gfährlech

was mir wenn wiä wärä cha üs niämer me erklärä

drum loufi nur no All-Inclusive-Amok i Feriä uf Fährä

säg dä Autäpflegerinnä, was si pflegä sig verautet

u verbiätä ir Kita z liäbä wüu ds schadet nur m Standort

Suizid beläbt chli ds Team, aber bitte ke Lärmä drum

ds Gebäude kollabiert weni mi Bootycall chli gärn berchum

nur ä Julia usläsä wenn si klar vor gliichä Klass stammt

zur Verhinderig vomene Widerstand symbolisierendä Bastard

wenn dini Crew am Eggä steit, de het si ämu no einä

wenn dini Crew sich Kantä git, de het si ämu no eini

mir gse ke Perspektivä, wägmä schwarzä Glas us Priisä

drum si Pflaschtersteinä klar di geilschtä Antidepressiva

hüt chunnt jedes privatä Glück mit eim sozialä Rückschritt

drum zili ufnä Verwautigsrat am Tag woni vor Brügg spring

mir si nid vo geschder wüu mir no irgendöppis tröimä

dass ds dir dr Schlaf cha roubä zeigt: s richtet sich uf morn

drum luägi witer Porn und lieb vo Härzä jedi Frou det inn

mach’ Kunscht nid wägm Bluemestruuss sondern wäg dä Roupä drin

s C a r l e T T  o u T r o  

Dez Ds geit a d’Lehrer wo hei gseit i sig am Tüfu abem Charre gheit

doch Mom u Paps hei gluegt, ds ihre Sohn uf Watte gheit

usegwachse usem Narrechleid u tatbereit

doch mir sammle keni Rangabzeiche hie 

keni Note, keni Pünkt u keni Resultat

i eune Karriere-Chriegä bini UT - keh Soudat

ä Elefant - t’Müglechkeite Porzellan 

anullier dr Promoplan, i springe chopfvorah

düre brönnend Reife vo mim Kontostand

ds geit a sie, wo immer zu mir het - ä Windfang für dä Wiudfang

ds tragbare Siegerlache het für üs keh Sinn gmacht

100 Lieder gschribe u mit keim dervo ä Gwinn gmacht:

Us dene Gschichte wärde Kings gmacht

u jede Wixer da wartet ufne Ritterschlag

schribe Irgendwenn-Sonate gäg d’Melancholie vom wiisse Blatt

wiissi Hemli warte ufe Sklav, wo zu ihne passt

ds geit a euch aus auti Lüt, wo aui Uhre zrüggsteuhe

wüeu si z’lang hei klopfet a di fauschi Tür 

i gah lieber dürnes Schlüssuloch aus dürne auti Tür

danke aune Fans u schlafe i mit mire Hang im Füür

CBN es isch sberüehmtsii wo mir zschaffe macht im tram im coop 

mir ungfrögt übers gsicht zschlecke ghört neuerdings zum guete ton

pause – und es sind meischtens nöd mal fraue

dmusig het mir släbä gnoh, und ich söll dim marketing vertraue

ich bi de babylon miraculix - schwedekuss uf dini prosa

mami isch en königin - papi en junge emile zola

du dank kontouszug ufme mongousflug

irgendwo mit diner tombolacrew

busbahnhof und chli schnupftabak luschtig unterwegs ane traufferkonzert 

10 jahr crack uf em pausebrot - chum ich im skiazug in gfängnishof

zeig d abou chaker mitgliedschaft - und schrei hallelujah brothas

mini eltere händ en priis verdient - mini schwöster het en priis verdient

de levin het en priis verdient - und ich blieb da en king 

Tommy Ds geit a Grossper wo mi Papi denn allei het gla

a Grossper wo mim Mami absolut ke Freiheit lat

i dä 60er zaut mä Tschinggä nur ä Hungerlohn

ds geit a d Firma wo ar Nonna hei di schönä Stundä gno

ä Autmänner-Ordnig wo mim Mami eifach ä Platz zuewiist

u we si Babydepressionä het no rücksichtslos uf d Chappä schiisst

a di Asis i dr viertä Klass wo di plaget hei und fies hei ta

und iri Retard-Arschloch-Eutärä wonä di Spili bi hei bracht

Neanderthaler im Schutä wo ir Duschi di uslachä

und hüt nur no playerhatä wüu di Bueb nid ufhört wachsä

ds geit a Grafferied und Ringier und Tamedia di Sou

wo mini Lehr hei gfiggt und mi Per no figgä mit dä Mediä-Monopou

a au wo ihn uf d Strass hei gsteut wüu paar Aktionärä me Frankä wei

u üsi Familiä fasch über d Plankä wär

wüu sini Gedankä dräiä um ds Rappä-chehrä

ds geit a wiissi Männer wo geng herteri Gsetz hei gfordert

und mir und mirä Ex s gmeinsams Läbä hei verdorbä

u klar trifft mi Schuld, doch euch trifft 99 Prozänt

u wemä au Arbeiter wäg-optimiert het isch o Jesus nüm präsent

heisst: eines Tages stö mir vor euch und houä euch id Frässä

wüu dankbar heisst vor auem, dass mir niämaus wei vergässä

